
GOUVÈNÈ CUOMO ANONSE 11 KONTE ELIJIB ANBA INISYATIV DEVLOPMAN 

EKONOMIK AGRIKÓL $30 MILYON SOUTHERN TIER 
 
Gouvènè Andrew M. Cuomo jodia te anonse ke 11 konte pral elijib anba Inisyativ 
Devlopman Ekonomik Agrikòl $30 milyon Southern Tier ki pwopoze a, Gouvènè a te 
premye anonse l semèn pase. Konte ki kalifye yo anba inisyativ sa pral gen ladan 
Allegany, Broome, Cattaraugus, Chautauqua, Chemung, Chenango, Delaware, 
Schuyler, Steuben, Tompkins ak Tioga. Pworgam nan, ki enkli nan Bidjè Egzekitif la 
pral mete disponib $30 miyon dola pou pwojè kap ede fèm ak biznis agrikòl yo grandi 
atravè zòn lan, ak plis bourad lajan pou ede pwojè devlopman ekonomik agrikòl byen 
espesifik.  
 
“Agrikilti rete youn nan pi gwo endistri kap kondwi ekonomi New York e avèk inisyativ 
sa, chak agrikiltè ak vandè nan Southern Tier pral gen yon chans pou fasone avni biznis 
yo,” Gouvènè Cuomo te deklare. “Mwen fyè de pwodui enkwayab ki grandi ak fèt nan 
Eta New York, e mwen ankouraje lejislatè yo pou rejwenn nou nan fè pwopozisyon sa 
vini yon reyalite.” 
 
Anba inisyativ sa, $25 milyon ta ede agrikiltè yo ogmante pwodiksyon agrikòl sou fèm 
yo ak amelyore rantabilite, ansanm avèk sipòte agrikiltè yo nan pi byen jere resous 
anviwonman yo. Pwojè ki resevwa bourad lajan eta a ka resevwa jiska $100.000, ki pral 
ale nan bourad lajan jiska 75 pousan yon pwojè ki kalifye. Kandida yo responsab pou lòt 
25 pousan an, epi tout pwojè yo dwe fini yon lane apre kontra a siyen. 
 
Sila yo ki kalifye pou aplike pou pwogram sa ta gen ladan: moun, patenarya, 
asosyasyon, koperativ, kòporasyon, oswa LLCC yo kap jere yon “Antrepriz Agrikòl” jan 
sa defini nan seksyon 301 Agrikilti ak Mache. Depans yo ta ka kouvri konstriksyon, 
renovasyon, irigasyon, drenaj, amelyorasyon anviwonman, kloti, sistèm treyi ak sèr.  
 
Aplikasyon ki kalifye pou aspè jesyon anviwonman pwogram sa ap blije te patisipe, nan 
lwa lane k sot pase yo, nan yon pwogram jesyon anviwonman agrikòl, tankou NYS 
Agricultural Environmental Management Program ak USDA Natural Resources 
Conservation Service Conservation Program.  
 
$5 milyon nan bourad lajan sa va ale pou pwojè devlopman ekonomik byen espesifik, 
tankou ekspansyon mache agrikòl ak pwojè pwodiktivite forè, ansanm ak envestisman 

pou estimile kreyasyon travay agwo-endistriyèl nan kote tankou izin transfòmasyon 
manje nan Southern Tier.  
 
Komisyonè Agrikilti Eta Richard A. Ball, ki te anonse konte sa yo ki elijib nan yon 
konferans laprès ki te òganize jodia nan Elmira, te deklare, “Pandan semèn ki sot pase 
a, mwen te resevwa plizyè douzèn apèl ki soti bò kote agrikiltè, agro-biznis ak lejislatè 
yo kap mande ki konte ki pral kalifye anba pwopozisyon devlopman ekonomik agrikòl 
$30 milyon Gouvènè Cuomo a. Apre anpil konsiderasyon ak kòmantè nan men 
potansyèl entèvenan yo, nou santi ke konte ki enkli yo pral jwenn vrè ekilib ant divèsite 
agrikòl ak jeyografik. Inisyativ sa a pral yon gwo viktwa pou agrikilti nan Southern Tier.”  
 
Egzekitif Konte Chemung Santulli te deklare, “Southern Tier gen yon eritaj agrikòl rich, 
agrikiltè kap travay di yo ak gwo konsomatè yo ki pare pou achte lokal. Plan Devlopman 
ekonomik agrikòl $30 milyon Gouvènè Cuomo a pral bon pou alafwa agrikiltè ak agro-
biznis yo isit la nan Konte Chemung e map rete tann pou m travay avèk Gouvènè a, 
Komisyonè Ball ak lòt lidè yo toupatou nan rejyon an kòm pwogram sa ap demare.” 

